
ПАХТА-ТЎҚИМАЧИЛИК КЛАСТЕРИНИ РИВОЖЛАНТИРИШ
МАСАЛАЛАРИ
Ахунова Маърифат Хакимовна
Фарғона политехника институти
“Иқтисодиёт” кафедраси катта ўқитувчиси
Аннотация: Ушбу мақолада қишлоқ хўжалиги корхоналарида агро кластерларнинг
роли, кластерли ёндашувнинг афзалликлари ҳамда кластерларни ривожлантиришнинг
асосий омиллари каби масалалар қараб олинган.
Калит сўзлар: кластер усули, агрокластерлар, пахта-тўқимачилик кластери

ЗАДАЧИ РАЗВИТИЯ ХЛОПКО-ТЕКСТИЛЬНЫХ КЛАСТЕРОВ
Аннотация: В статье рассматривается ролъ агрокластеров на сельскохозяйственных предприятиях, особенности и перспективы развития кластеров.
Ключевые слова: кластеры, агрокластеры, хлопко-текстильный кластер
THE DEVELOPMENT OF COTTON-TEXTILE CLUSTER’S ISSUES
Annotation: In this article the role of innovation clusters in industrial enterprises, some of
the key factors that shape the development and development of innovative potential.
Key words: clusters methods, cotton-textile cluster, agrocluster
Миллий иқтисодиётни таркибий
қайта қуриш
ва инновацион
ривожлантириш масаласи иқтисодий ислоҳотларни амалга оширишда ҳал қилувчи
омиллардан бири бўлиб, бу борада нафақат республика иқтисодиётининг хом
ашёга йўналганлигини ўзгартириш, балки аҳолининг зарур истеъмол товарлари
билан таъминловчи рақобатбардош корхоналарни шакллантиришга эътибор
қаратилди.
Шу муносабат билан корхоналарда инновацион фаолиятни ривожлантириш,
иқтисодиётнинг устувор тармоқ ва корхоналарини модернизациялаш, ишлаб
чиқаришни
диверсификациялаш
вазифаси
хўжалик
субъектлари
рақобатбардошлигини ошириш ҳамда инновацион жараёнларни ташкил этишга
қаратилган бозор ислоҳотларининг ажралмас қисмига айланди.
Мамлакат ва жамиятнинг мукаммал инновацион қиёфасини яратишда
кластер
усулидан фойдаланишга катта эътибор қаратилаётганлиги фикримз
исботидир.Умумий маънода, ишлаб чиқариш кластери иқтисодиётнинг бир хил
ёки бир-бирига боғлиқ соҳаларида фаолият юритадиган ва географик жиҳатдан
бир-бирига яқин бўлган корхоналар гуруҳидир [1].
Бу корхоналарнинг технологик жиҳатдан ўзаро боғлиқ бўлиши жуда
муҳимдир. Бундан ташқари, ушбу корхоналар битта умумий мақсад учун –
рақобатбардош маҳсулот ишлаб чиқариш учун бирлашган. Жорий этилган янги
тизим - кластерлар институти амалда қишлоқ хўжалиги соҳасида иқтисодиётнинг
рақобатбардошлигини
ошириш,
шу
жумладан,
соҳага
тўғридан-тўғри
инвестицияларни жалб этиш, маҳсулот етиштиришнинг инновацион усулларини
яратиш, уларни чуқур қайта ишлаш ва экспорт қилиш йўналишларида ўзининг
ижобий натижаларини кўрсатмокда.
Натижада ҳосилдорлик ҳам, даромад ҳам ошмоқда. Юртимизда
етиштирилаётган 80 турдан ортиқ қишлоқ хўжалиги маҳсулотлари 66 та мамлакатга
экспорт қилинмоқда Масалан, пахта-тўқимачилик
кластерининг технологик
занжири пахта-хом ашёсини ишлаб чиқариш, уни қайта ишлаш, пахта толасидан
калава ип ишлаб чиқариш, газлама ишлаб чиқариш ва тайёр маҳсулотлар ишлаб
чиқаришни ўз ичига қамраб олади. Шу билан бирга, фермерларни (пахта хом
ашёсини етиштирувчиларни), пахта тозалаш заводини, пахтани қайта ишлаш

корхонасини, тўқимачилик фабрикасини, кийим-кечак ишлаб чиқарувчи корхонани
бирлаштиришнинг мақсади – ҳар бир ишлаб чиқарувчининг харажатларини
камайтирадиган ва якуний маҳсулотнинг рақобатбардошлигини оширадиган ягона
тузилма яратишдир.
Давлатимиз раҳбарининг 2019 йил 23 октябрдаги фармони билан Ўзбекистон
Республикаси Қишлоқ хўжалигини ривожлантиришнинг 2020-2030 йилларга
мўлжалланган стратегияси қабул қилинди, чунки бугунги кунда истеъмол
маҳсулотларининг 70%и иқтисодиётнинг ушбу тармоғида яратилмоқда. 180 турдан
зиёд қишлоқ хўжалиги маҳсулотлари 80 та мамлакатга экспорт қилиниб, жами
экспорт тушаётган даромаднинг 20-25%ини таъминламоқда[2].
Иқтисодий фаол аҳолининг 27%и ушбу соҳада банд.94 туманда 76 та пахтатўқимачилик кластери ташкил этилган. Бу йилги ғалла ҳосили 7 млн тоннадан
ортди. 15 минг гектар интенсив боғлар ва 11 минг гектар токзорлар барпо
этилди. Шунингдек, Ўзбекистон Республикаси Вазирлар Махкамасининг 2018 йил 25
январдаги “Пахта-тўқимачилик ишлаб чиқаришини ташкил этишнинг замонавий
шаклларини жорий этиш чора-тадбирлари тўғрисида”ги 53-сонли қарорнинг
ижроси таъминлаш мақсадида, 2019 йилда 77 та пахта-тўқимачилик кластери
томонидан 677,4 минг гектар майдонда 2 миллион тоннадан ортиқ пахта хом
ашёсини етиштириш белгиланди. Кластерларнинг ўзларига 125 минг гектар ер
майдонлари бириктириб берилган бўлса, 552 минг гектарда 16 мингта фермер
хўжаликлари билан фьючерс шартномалари асосида саноат хом ашёси
етиштирилди. Бунинг учун кластерларга қишлоқ хўжалигини давлат томонидан
қўллаб-қувватлаш жамғармасидан 4 триллион 114 миллиард сўм имтиёзли
кредитлар ажратилди. Шунингдек, кластерларнинг ўз маблағлари ҳисобидан 2,1
триллион сўм йўналтирилиб, пахта хом ашёси етиштиришга жами 6,2 триллион
сўм маблағ сарфланди.
Пахта-тўқимачилик кластерлари томонидан жойларда босқичма-босқич
замонавий қишлоқ хўжалиги техникалари паркини яратиш, соҳани механизация
даражасини ошириш, етиштирилган ҳосилни чуқур қайта ишлашни йўлга қўйиш,
маҳсулот етиштиришда банд бўлган аҳолини саноат ва хизмат кўрсатиш
тармоқларига ўтказиш бўйича бир қатор ишлар амалга оширилмоқда.
Жумладан қишлоқ хўжалигида иш самарадорлигини ошириш мақсадида
техникалар билан таъминланганлик даражасини яхшилаш бўйича жами қиймати 1
триллион 900 миллиард сўмлик 16 мингдан зиёд, шундан 2019 йилнинг ўзида 1
триллион 200 миллиард сўмлик 14 мингга яқин қишлоқ хўжалик техникалари харид
қилинди.
Сув
ресурларидан
оқилона
фойдаланиш,
пахтачиликда
сув
тежовчи
технологияларни жорий қилиш борасида ҳам кенг кўламли ишлар амалга
оширилди[6].
Ўзбекистон Республикаси Президентининг 2018 йил 27 декабрдаги “Пахта хом
ашёсини етиштиришда томчилатиб суғориш технологияларидан кенг фойдаланиш
учун қулай шарт-шароитлар яратишга оид кечиктириб бўлмайдиган чоратадбирлар тўғрисида”ги ПҚ-4087-сон қарори ижроси юзасидан 13 та пахта

тўқимачилик кластери томонидан 2753 гектар майдонда томчилатиб суғориш
тизимларини жорий этилди. Натижада суғориш учун сув сарфи 40-50 фоизга,
ёнилғи-мойлаш маҳсулотлари 30-35 фоизга камайиб, меҳнат унумдорлигини 20-25
фоизга оширишга эришилди.
Бугунги кунга қадар пахта тўқимачилик кластерлари томонидан 2 миллион 36
минг тонна пахта хом ашёси етиштирилди, йилнинг ўтган 10 ойи давомида қиймати
2,3 триллион сўмлик инвестиция лойиҳалари амалга оширилиб, 13,5 мингта янги
иш ўринлари яратилди [3].
2020 йилдан бошлаб республикамизда пахта хом ашёси етиштириш тўлиқ
кластер тизимида амалга ошириш бўйича ишлар олиб борилмоқда. Пахта
тўқимачилик кластерлари томонидан 2020-2021 йилларда жами 4,8 триллион
сўмлик лойиҳалар амалга оширилиши ҳисобига 19 мингдан ортиқ янги иш
ўринлари яратилиши режалаштирилмоқда.
Жаҳон бозорида 1 килограмм пахта толаси 1-1,5 АҚШ долларига баҳоланади.
У йигирилиб, калава ип қилинса, қиймати 7-8 долларга, агар ундан мато тўқилиб,
тайёр маҳсулот, дейлик, 3 та эркаклар кўйлаги тикилса, қўшимча қиймат яна ортиб,
100 долларга айланади[9].
Ёки кластер тизимида қайта ишланган 1 килограмм толадан тўқилган мато
битта “Деним-индиго” жинси тикиш учун етарлидир. Бундай маҳсулот дунё
бозорида 500-1000 долларгача сотилишини инобатга олсак, даромаду мақсадмуддаонинг моҳияти дарров англашилади[8].
Биргина аграр ва тўқимачилик соҳасида кластер тизимини таҳлил этадиган
бўлсак, жорий йилда 20 та туманда 164 минг гектар майдонда кластер усулида пахта
етиштириш йўлга қўйилди.
Замонавий пахта-тўқимачилик кластерини ривожлантиришни давлат
томонидан қўллаб-қувватлаш учун Ўзбекистонда ишлаб чиқарилмайдиган, ушбу
кластер эҳтиёжлари учун олиб келинадиган ускуналар, махсус транспорт
воситаларива техника, ҳайвонларваўсимликлар, ветеринария препаратлари,
хомашёваматериаллар, қурилиш моллари ва иссиқхона комплекслари 2022 йилнинг
1 январига қадар муддатда божхона тўловларидан озод қилинди[4,5].
Бундан ташқари, пахта-тўқимачилик кластерлари пахта саноатини ривожлантириш
ва қўллаб-кувватлаш учун белгиланган бир қанча имтиёзларга эга, жумладан:
 фермер хўжаликларига пахта-тўқимачилик ишлаб чиқаришининг тегишли
ташкилотчилари томонидан контрактация шартномасида назарда тутилган
миқдорларда ва шартлар асосида аванс берилади;
 пахта-тўқимачилик ишлаб чиқариши ташкилотчилари пахта хом ашёсини
етиштириш ва уларга етказиб беришни молиялаштириш учун Молия вазирлиги
ҳузуридаги Қишлоқ хўжалигини давлат томонидан қўллаб-қувватлаш жамғармаси
маблағлари ҳисобидан кредитлар ажратилади;
 пахта-тўқимачилик ишлаб чиқариши ташкилотчиларига кредитлар Жамғарма
маблағлари ҳисобидан йилига 3% дан ортиқ бўлмаган ставкаси бўйича ажратилади.
Кластер тизимида мавжуд тўсикларни бартараф этиш мақсадида қуйидаги
чораларини кўриш тавсия этилади:

- кластерлар фаолиятининг ташкилий-ҳуқуқий ва иқтисодий асослари, уларни
қўллаб-қувватлаш механизмларини жорий этиш;
-қишлоқ хўжалигининг барча соҳаларида кластер усулини кенг татбиқ этиш
чораларини белгилаш;
-кластерларни кредитлаш тизимини соддалаштириш, ер ажратиш билан боғлик
тартибларни такомиллаштириш;
-пахтачилик, боғдорчилик, узумчилик, сабзавотчилик, чорвачилик, паррандачилик
ва балиқчиликда янги кластерларни ташкил этиш
Хулоса қилиб айтиш мумкинки, айнан кластер келажакдаги кучли, муросасиз
рақобат муҳитида ютиб чиқишнинг энг оқилона йўлидир. Зеро, бундай механизм
ҳар қандай шароитга мослаша олади, ҳам иқтисодий, ҳам ижтимоий муаммоларни
изчиллик билан самарали ечиб беради, нафақат муайян ҳудуд, балки давлатнинг
халқаро майдондаги рақобатдошлигини мустаҳкамлайди, нуфузини оширади.
Қолаверса, инновацион иқтисодиётга ўтишнинг муҳим босқичи ҳисобланган ушбу
тизим илм-фан, таълим ҳамда ишлаб чиқариш интеграциясини чуқурлаштириш,
янги инновацион технологияларни амалиётга жадал жорий этишга хизмат қилади.

